melis: 
valentinu de is astuttus 
in pista tenid smaltu 
in tottu su mundu nanta 
po isu a curri e giogu 
ma no est de istrambus 
ca bincid prus de una gara 
tocchend in terra su stincu 
de corsia in corsia satta 
rima 
matta plantara in logu altu 
cun cincu cambus e cinquanta fruttus 

pittau: 
su vandalu po ddu corrompi 
assetiau si dd at su sartu 
e prus de una tupa gracili 
incinixada dd at cun su fogu 
genti de no cumpadessi 
chi iat a deppi essi cassada 
de sa giustitzia sentz\'e piedadi 
po Sardinnia una bruta pesti 
ca donnia istadi pesat falò 
rima
si est prantada in logu artu 
no at essi facili a nci lompi 

svevu: 
De Facebook in sa virtuali pratza 
po su strobu domandu perdonu 
e a Pittau bollu arringratziai 
ca de torrrai in vida mi cuncedit su lussu. 
Candu sa vida appu deppiu lassai 
de Tagliacozzu in sa battaglia aresti 
de Sicilia giustu rei femu 
ma eroicamenti nci seu arruttu. 
rima
CHI SU FRUTTU EST DE CUSSU BONU 
EMU A CIRCAI DE NDI PARAI ARRATZA 

mura: 
De no c’emu bofiu essi 
Ma mi prascidi tropu su giogu 
E candu sa pesia ce de toccai 
E Ca candu biu una adunata 
Sa poesia chi onoridi 
Ca gianni chi podiada 
Senza de nisciunu imperò 
Cun issa iadessi sempri sinceru 
rima 
Speru siada adata a su logu 
Senò si podidi siccai in pressi 


melis: 
sa lira ormai in disusu 
ca s euru dd anti intrau 
is prezius stadu taroccais 
e po su poberu ita feis 
ca de sunfriri est stancu 
de biri sempiri scuriu 
e a ddu sciri no seus a oi 
trattaus peus de is nieddus 
rima 
a picioccheddus sciu ca ndeis spibitziau 
imoi mancu ndi toccais prusu 

pittau: 
custu guvernu de is prus brandus 
no colliunat prus mancu is biddaius 
cun su capu giai esauriu 
nendi \"cun sinniorinas dromu\" 
che ai cudda terri de nicolò 
chi deu de siguru no lodu 
ca ddu portat fissu sprapaddau 
bendendiddu po unu marengu 

tengu arregodu de domu e aiaius 
ma nau ca no ndi biu de intzandus 

svevu: 
Sa genti est disisperada 
po s’effettu de sa crisi nefandu 
e po nai sa beridadi 
sa passientzia est giai a sa fini 
e macchioris mancu innoi ndi scartu 
ca eriseru in Grecia a Trakelis 
unu depidori s’est donau fogu 
ca sa Banga criminali e avara 
dd’at nau: ”Cras a domu tua bussu” 

NARA, O MELIS, CHINI E CANDU 
IN CUSSU LOGU ARTU DD’AT PRANTADA 

mura: 
Di seu prus che siguru 
ca veru cantadori de scheda 
ca is manusu depeis crei 
sa discursioni po essi in risaltu 
oberianta subitu sciu 
mancai no ci fia pressi 
poita a s’icrasi 
si dicutiada su poita 
rima 
ita adessi in altu meda 
Chi ciasi biu a mei puru 

melis: 
corradinu mergiani creu chi sesi 
ca benis de su mundu ecumenicu 
no ti ndi fatzu de speculu 
ne nsu scriri ne nsu cantu 
e no ddu tiru su centesimu 
ne po pani ne po perdusemini 
ca sa fottuna dd appu agatada 
nsu traballu abarrendimi accanta 
rima 
dd onanta su semini a santu domenicu 
prantada su tredicesimu seculu palesi 

pittau: 
A tziu Bissenti tottu sa srindia 
piccioccheddus si dd anti furada 
in tempus de una cida 
e nau ca ndi teniat po abundi 
de perdigonis una rosa 
at sparau po donai esempus 
candu dus at bius, e currìanta 
lassendind arrui sa metadi 
ca ndi fadìant de atzutzuddus 
a su intendi cuddu bellu poh! 

cuddus fianta tempus aundi si viaggiàda 
ge no at essi cosa bittida de s\'india? 

svevu: 
Patiolla sa dosi rincaras 
contras a sa filla de Alliccu Piga 
affanceddada cun Peppi Antiogu 
ca sunti fendi bregungia in Sicci 
cosa aicci in bidda no ndi depìat acuntessi 
e immoi ca est sa festa ‘e sa Virgini 
Don Piseddu no si ndi scarescit 
e de su pulpitu gei ndi ddis cantat 

CHI BANTAT ORIGINI AICCI ANTIGA 
DDI MINESCIT A ESSI IN SU LOGU CHI NARAS 

mura: 
S’argumentu iniziau 
Circa de oberri prestu 
Ca creisi di essi de lussu 
Inveciasa sessi aresti 
Creisi de fai s’eroi 
Ma e sa tua opinioni 
Ca una mata in avaria 
No e de persona dignia 
rima 
Ognia pipioni esti indigestu 
Maria poi cussu si da donau 

melis: 
corradinu nsu divagut 
ti presentas sempiri gioccundu 
mancai certas personis scintilant 
chi creit ddi essi conottu 
ddu cumbidu a stai a is giogus 
po no ddi nai ca sest arestau 
e chi aguantat pulia sa vesti 
crasi adessi che a danti 
rima 
ndant anestau in tottu su mundu 
ma cest logus chi dd attirant pagu 

pittau: 
De Gianni Mura sa protesta 
dda cumprendu, e si fatzu dannus 
po dda spiegai, mi toccat chi canti 
candu eus a tenni logu e momentus... 
ca no est opera de prosa 
ge ddu sciu, ma a da biri sbagliada 
una sterrina \'e mutetu creu 
chi a dda curreggi intzandus mi presti 
chentza de offendi nisciunus però 

si est aturada otuxentus annus 
no dda creu cosa tanti indigesta 

svevu: 
Cesaru Melis ca ses generali 
s’argumentu troppu si ddu serras 
in sa bella cantada de sa matta. 
Abbilla beni sa poetica truppa: 
chi imoi s’est amuttinendi Mura 
tui sa paxi portadda depressi 
e de sa metafora allebia su muru 
po chi arribeus a sa beridadi. 

MA AT ESSI CRUPA DE IS TERRAS 
OPPURU DE S’INFETTURA FATTA MALI? 

mura: 
De mei no fezasta abusu 
Sa persona mia onora 
Si olisi cosa condifidi 
Ca gianni gosu ti donada 
Chi olisi cosa bussa 
No aspettisi a sa fini 
Ca tengu cosa de spendi 
Senza de sa mattita 
rima 
Poita ce chini sperada ancora 
Papendi cussa bividi in prusu 


melis: 
i nis montis de cirronis 
est prenu de bellus animalis 
ma su sartu est tottu siccau 
po curpa de is neronis bruttus 
ma chni de su monti est amanti 
no dd aliment de gherras 
ma beni oberid is ogus 
po no fai scoppiai bottu 
invochend a su deus celesti 
rima 
in tottu is terras fruttus ugualis 
ma cest logus chi dd ant cambiau nominis 

pittau: 
A Pinna me in cudda rissa 
birendiddu pistau a su muru 
is fradilis sindi scidant 
e a terra nci faint arrui 
a Contu, e mancai de is grussus 
nci ddu ghéttant a sa crasura 
po dd aghenciai si ponint in tresi 
imbriagus a sa fest\'e Mara 

Nara o Mura si tui puru 
ses de cussus chi cunfidant in issa 

svevu: 
In is bingias s’axina colorit 
parit oru donnia pibioni 
in su tempus sa puda dd’eus fatta 
fundu po fundu in donnia giuali 
a Cantina nci portaus sa grussa 
ma feus in domu su vermentinu 
po ddu bendi in bidda o in Sinnia 
sa Malvasia dda lassaus coi 
ca aicci dda bendeus prus cara 

NARA CESARINU IN CALI STAGIONI 
INNOI IN SARDINNIA CUSSA MATTA FRORIT 

mura: 
Chi no sia cantadori de scheda 
Su chi ti nau deu ascutta 
A mei fai disprasci 
Chini andada satta satta 
no sighidi benni su fini 
ca no esti una magia 
e aici t’aluinasa 
e deu gosu no ottengu 
rima 
tengu alergia a matta e fruta 
e finasa a chini di prasci meda 

melis: 
torrat su tempus de su famini 
de pagu nonnu mi ddu fiat contendi 
in presonia femus de bidda in tresi 
scoittus senz nisciuna vesti 
ancora biu giuanni po testimòngiu 
finas altra ddi ddat arregordau 
bai in pressi prima ci si morit 
ca po is gherras timend seu 
rima 
deu nau ca nd est disigendi 
frorit in atòngiu nsu mesi ladamini 

pittau: 
In Sicci ordinu sa pitza 
giai sempri anch\'est Rinaldu Lai 
chi sa dispensa m\'agatu vacua 
e s Iper Pan is portalis criat, 
is avantzus portant is mufas 
e spaciau apu donnia scorta... 
ma si cenai depu però 
po no abarrai in totu a sa digiuna 
intzandus telefunu e bandu 

calencuna borta t\'iat a giuai 
candu no bufas acua de mitza 

svevu: 
Sperantzosa de fai bona preda 
chitzi chitzi in mengianus de arrosu 
sa scuadra mia nci bessiat 
de cassa manna a su bellu divagu 
Calincunu pegus gei dd’apu scuttu 
in is sartus de Terreseu 
o in is baccus de monti ‘russu 
ca bona mira tenemu creu 

DEU SEU PAGU DISIGIOSU 
MA CUSSU FRUTTU MI PRAXIAT MEDA 

mura: 
Po podi ragiungi su scopu 
Afronteusu sa realtadi 
Ca sa matteria e grussa 
E meritada rispettu 
Di seu pru che siguru 
Ca sa nostra umanidadi 
Poi custa cosa si scontrada 
E no si bidi mai sa fini 
rima 
Chini si nutridi de rispettu e onestadi 
Di Bastada puru cussa de carropu 

melis: 
imoi tottus is beccius sanus 
po sa sciènzia de s itellettu 
ca is curas giustas scit proponi 
de pisa su professori zonca 
at nau a nemus bollu cunfundi 
in custa cura chi deu sustengu 
sa vida est crescia deis biu 
e at cresci de prus puru creu 
rima 
deu ndi tengu a conch lettu 
e sciu aundi poni manus 

pittau: 
De classifica non est asutta 
ca tenit bonus giogadoris 
e sa genti andat a su stadiu 
po ndi sighiri atzionis i esemplus 
ca su Casteddu a ddu biri giogai 
est bellu chi no fait s\'aresti 
e candu sègnant cumenti segnànta 
fintzas deu a mi ddu biri bandu 

candu est tempus, bendidoris 
nanta \"acostai\" cun s\'arradiu allutta 

svevu: 
A Micheli Mossa sa lodi tributu 
ca est cineasta de grandu talentu 
e prima de su \"Su cantu scaltru\" 
cun \"Furriadroxus\", film de lussu, 
in Nuoru e in Parma at dépiu triunfai 
po is bellus contus de is Malfatanus. 
Chi sighessit in su camminu bolemu 
ca favoréssiu de is Musas ddu creu 

DEU IS MANUS IN CUSSU APOSENTU 
DDAS EMU A IMPIGNAI CUN ALTRU FRUTU 

mura: 
No apu mai cumprendiu 
Tui cumenti contasa 
Cambiasa de oi a crasi 
Donendi alegria e dolori 
Rovinendi su futturu 
Deu mi domandu poita 
Ca cun su sbaliu attuau 
de sa giustizia nida arrepara 
rima 
Nara ita valoris vantasa 
Pittau siguru ca asi spendiu 

melis: 
raffaello po sublimis segnus 
teniat una fama rara 
su fantasticu geniu no privi 
de giotto ancora prus forti 
cimabue larga fama godit 
s\'intera umanidadi cumpraxit 
ma mortus si funti però 
sa gloria insoru est de crei 
mai hat a tenni fini 
rima 
a mei dispraxit sa sorti amara 
de chini nò podit bivi tra is degnus 

pittau: 
su sensu de sa gara abascias 
ca nci ponis tropu pagu cura 
me is primus giru ge dd apu nau 
ca deu puru a su conclui 
no seu unu de favoressi 
ai cuddu frutu, e duncas scida 
ca che a tui no ndi papu deu 
e a is chi disigiant papai si lessit 

fessit serbida po tui o Mura 
creu ca nd iap essi comprau a cascias 

svevu: 
De is feminas chi ant dépiu amai 
Danti e Petrarca seus informaus 
ca lodi in poesia ndi fadiant 
E Beatrici e Laura ddas nomèni 
immortaladas de cussus scaltrus 
E Crisioni de Sisinedda palesi 
mancai fendi pani cun pabassa 
sa fama sua dd’at fatta aflui. 

CHI TUI SES IN IS BENI ASSORTAUS 
LASSA CHI IS ALTRUS SIANT A GIUDICAI 

mura: 
Po rispetai custa senora 
Issa no amitidi inganusu 
Tui creisi di essi bintu 
Prima di essi arribau 
No bisi ca seu ananti 
Ma mi prascid su giogu 
Senza de niscinu però 
rima 
Su logu impestau de ciarlatanusu 
Nò manti cunvintu ancora 

melis: 
berlusconi fait arrestai 
ca accusau ses de peculatu 
in presoni aligusta no ndi molis 
anzis speru chi abarrist digiunu 
e ti privint de donia abisita 
finas a candu tottu craris 
ca s inchiesta no est acabara 
spacciend ses de fai su rei 
rima 
a mei paris unu pilatu 
nara e ita bolis giudicai 

pittau: 
medas nanta de no cumprendi 
arti e musica contemporanea 
ma deu creu siat sceti su gustu 
ca donnia cosa faddit o arrenescit 
cuddu Bach tonali scrìiat 
ma Picassu pintàt a sa astrata 
e a su chi ndi pentzu deu 
Stockhausen no est cosa comuna 
e mancu Mozart cun su suu rondò 

una mata chi crescit spontanea 
no creu siat giustu a dda bendi 

svevu: 
Cun su fiorettu e cun carignus 
deu procedu Cesarinu stimau 
ca no costumu a bandai cetta-cetta 
e su sentidu miu resultat palesi 
chi liggis beni cun menti sincera 
e fai in modu chi in s’ora chi selis 
custa virtuali sfida a contra e bo 
in armonia potzaus conclui 

TUI, O MELIS, TI SES GIUDICAU 
O NO, IN SA SCHIERA ELETTA DE IS DIGNUS? 

gianni: 
Unu credenti profundu 
Iada a depi solu donai 
Sianta manusu o piticusu 
Rispettu po isusu usi 
Ma po mei fainti usu 
Solu de una proposta 
E ti olinti poni ananti 
E A nisciunusu donadasa 
rima 
Prantadasa aposta po produsi dinai 
Oi funti is prusu arricusu de su mundu 


melis: 
a is collegas bolu torrai scera 
ca cantendi mi spassiu cun bosu 
s\'auguru una bona fortuna 
ca si creu de bonu smaltu 
ma deu abarru cumpostu 
ca su rispettu prima usu 
e de custu siguru mi creu 
ca de educazioni no digiunu 
e in custa gara beni stò 
cun chini beni predicat 
rima 
giudicat calincunu prus in altu de nosu 
no mi seu postu in nixiuna schiera 
pittau: 
A chini su fini no aciapat 
andai depit arrisca arrisca 
a s\'aprapidu che a non vedenti 
ca opacu ddu tenit su sprigu 
su paperi cunsinniat in biancu 
donnia borta ddi tocat sa manu 
e sighit totu a su scuriu 
fintzas a su giru oportunu 
aundi s\'oberit calencunu oblò 

che a unu romanu cun figu morisca 
no isciu nimancu cumenti si papat 

svevu: 
Ca su cantu si fadìat prus siguru 
is antigus contànt de is cignus 
de sa vida ‘nsoru a sa conclua 
ma cummittiant errori palesi 
E Platoni cun poetica vesti 
su motivu nd’at scìpiu intui 
no poita timiant sa morti 
ma dimostrant in modu francu 
ca provànt una gioia rara. 

CHI MANCU TUI SES IN IS DIGNUS 
AMARA SORTI EST SA TUA PURU 
mura: 
Su cantadori chi e siguru 
No ripitidi mai is pasadasa 
no mi parisi mancu abistu 
e nemancu de frasis floriasa 
no cumprendisi su chi di donanta 
nemancu tiada a minesci 
ca no sesi de fini gustusu 
cusu cumprendiu apu 
rima 
Dopu desci Mariasa papadasa 
Custusu ci papanta a Cristu puru 

melis: 
gheddafi de idealis stranus 
s\'imperu in pressi at lassau 
at interrai mancu si spantant 
s\'americanu e frantzesu ananti 
ordinau iast a s\'esercitu sò 
de terra is ribellis arregortus 
po ddus poni in cuddas schedas 
lassendi de sanguni arrius 
ma cun issus torrau ses imoi 
rima 
a bius medas no nd anti toccau 
apoi mortus si dd agatant i nis manus 

pittau: 
cun s\'agiudu de su Deus Domini 
in manera casi filologica 
cun sensu e sanguni fridu 
a conclui sa gara mi presti 
e si usau apu vanagloria 
su fueddu in prus arretiru 
po s\'intreciu postu in motu 
in sa virtuali cantada fata 

sa mata chi miru est genealogica 
de totu sa storia \'e su sentidu de s\'omini 

svevu: 
Chi mi bogant pasta salia 
papu mali e poi mali dromu 
A sa femina ddi parint bambus 
e de casu trattau ddus imbussat 
e tirriosa mi narat pibincu 
Giai giai mi nci torru and’est mama 
chi arrennesciu a dda cunbinci 
cras e-totu a bidda mi nd’andu 

CANDU MADAMA BUSSAT A DOMU 
PONEIMINCI CINCU CAMBUS DE OLIA 

mura: 
Ca no conosciu su vocabolariu 
Perdona genti perdona 
Ca Seu poeta comunu 
Du nau cun frasi sincera 
Si apu sbaliau mi scusu 
Ca seu persona comuna 
De osaltrusu gianni arregolidi 
Coscienti de no ai bintu 
rima 
cunvintu ca una opera bona 
balidi de prusu de unu rosariu 

melis: 
po ti nai bravu impresariu 
depis essi de is astuttus 
ca su clienti su diffettu agatada 
impera cimentu e colla adatta 
po chi su risultau si biat 
no nd at bessiri una gemmella 
po commenti tui dda legas 
e ant a nai no esit robusta 

CUSTA BELLA MATTA E FRUTTUS 
COLEGAS FIAT IMPRONTADA NSU ROSARIU
